
Pou Piblikasyon Imedyat: 28 mas 2013 

GOUVÈNÈ CUOMO ANONSE UNITED NATURAL FOODS, INC. PRAL BATI YON NOUVO SANT DÈNYE 

MODÈL, POU KREYE 360 NOUVO DJÒB NAN KONTE ORANGE 
 

Distribitè nasyonal manje natirèl, manje òganik ak manje espesyal pral envesti plis pase $55 milyon 

dola pou bati yon nouvo sant nan Montgomery 

 

 

Jodi a, Gouvènè Andrew M. Cuomo te anonse United Natural Foods, Inc. (UNFI), yon distribitè nasyonal 

prensipal manje natirèl, manje òganik ak manje espesyal, pral bati yon nouvo depo dènye modèl sou yon 

sipèfisi 525.000 pye kare ak yon santi distribisyon nan Ti Vil Montgomery, Konte Orange, pou envesti plis 

pase $55 milyon dola epi pou rekey plis pase 360 nouvo djòb. 

 

Gouvènè Cuomo di konsa, “Sa a se yon gwo nouvèl pou New York ak yon gwo nouvèl pou Konte Orange. 

Administrasyon sa a te gen yon objektif tankou lezè pou louvri pòt New York pou biznis epi pou kreye 

yon anviwònman kote konpayi tankou United Natural Foods, Inc. kapab grandi ak envesti. Anons jodi a 

se yon prèv pozitif ki montre yo resevwa mesaj sa a.” 

 

Sa a se premye sant distribisyon UNFI nan New York. Yo prevwa nouvo sant dènye modèl la pral bati ak 

fonksyone anvan sezon lotòn 2014. 

 

Sean Griffin, Prezidan Gwoup UNFI, di konsa, “UNFI kontan pou kolabore avèk Eta New York ak Ti Vil 

Montgomery pou agrandi operasyon li yo isit la nan Nòdès la. Nou panse Montgomery se kote ki pi bon 

pou nou pi byen sèvi kliyan nou yo epi pou ogmante efikasite operasyonèl nou pandan n ap redui 

depans ak emisyon gaz tèmik yo. Nou espere grandi ansanm avèk gwo kominote sa a.” 

 

Nouvo sant lan ki toupre I-84 nan Hudson Valley pral pèmèt UNFI amelyore efikasite ak sèvis distribisyon 

li yo nan mache New York metwopoliten k ap grandi, Long Island ak New York, pandan l ap soulaje 

pwoblèm kapasite nan sant nòdès konpayi ki la yo. Sant Montgomery a pral pèmèt UNFI amelyore 

efikasite yo, amelyore rannman nan avèk depo “pi bon nan kategori” ak sistèm kontwòl envantè, 

diminye depans operasyon yo, epi redui emisyon gaz tèmik yo. 

 

Nouvo sant distribisyon an pral dezyèm pi gwo sant nan rezo UNFI. Yo prevwa li pral louvri avèk 223 

anplwaye; pou ogmante jiska 331 anplwaye nan premye dezan yo ki baze sou plan pou gen plis kapasite 

pou satisfè demann lan. Nouvo sant distribisyon an pral prezante sistèm refrijerasyon CO2, glasyè 

refrijere solid ak kapasite frizè, ak plis onètete nan chenn manje glase. Pou kapab ankouraje 

envestisman plis pase $55 milyon dola epi pou kreye nouvo djòb, Empire State Development, ajans 

devlopman ekonomik eta a, ap bay konpayi an $3,6 milyon dola nan kredi taks nan Pwogram Djòb 

Excelsior. 

 

Kenneth Adams, Prezidan, Direktè Jeneral ak Manm Komisyon Empire State Development, di konsa, 

“Gras ak kalite dirijan Gouvènè Cuomo, biznis yo pa sèlman bay Eta New York yon 'dezyèm aparans' - 

men tou yo chwazi eta a kòm kote pou agrandi ak devlope djòb. Anons jodi a se yon viktwa pou Konte 

Orange ak pou Eta New York.” 

 

Egzekitif Konte Orange, Edward A. Diana, di konsa, “Sa a se yon gwo nouvèl pou Konte Orange. Mwen 

vle di UNFI byenveni ak felisite ESD ak ekip devlopman ekonomik nou an: Egzekitif Adjwen Konte a, 

Jimmy O’Donnell, Direktè Jeneral Sosyete Devlopman Ekonomik Hudson Valley, Larry Gottlieb ak Direktè 

Jeneral Patenarya Konte Orange, Maureen Halahan, poutèt yo kreye konpayi espesyal sa a. Nou espere 

ajoute 360 nouvo djòb nan mendèv nou an. Mwen ta renmen pran okazyon sa a tou pou di Gouvènè 

Cuomo mèsi pou pwogram devlopman ekonomik li yo.” 

 

Sipèvizè Ti Vil Montgomery, Michael Hayes, di konsa, “UNFI ap yon gwo resous pou Ti Vil Montgomery. 

Konpayi an pral jwenn avantaj nan pozisyon ochwa nou an, kalite mendèv nou an ak angajman pou 

sipòte devlopman ekonomik.” 

 

Maureen Halahan, Prezidan ak Direktè Jeneral Patenarya Konte Orange, di konsa, “Anons enteresan sa a 

se yon kredi pou UNFI ak travay ofisyèl ki pase nan eleksyon yo, pou fasilite enstitisyon ak devlopè Konte 

Orange yo. Ekip konte a te travay yon fason rapid ak efikas pou fè dilijans rezonab epi pou fasilite yon 

bon jan opòtinite pou tout moun ki konsène yo.” 

 

Laurence Gottleib, Prezidan ak Direktè Jeneral, Sosyete Devlopman Ekonomik Hudson Valley, di konsa, 

“Dènye viktwa sa a pou Konte Orange se yon refleksyon dirèk kalite dirijan dinamik konte a k ap travay 

kòm yon ekip avèk devlopè ekonomik lokal, rejyonal ak  eta a pou atire nouvo konpayi ak djòb nan 

rejyon an. HVEDC fyè pou li se yon patnè nan gwo viktwa sa a pou Konte Orange, epi nou espere 

kontinye seri viktwa sa a pidevan.” 

 

Nan tèt ansanm avèk objektif UNFI pou fè pwodui natirèl ak pwodui ki bon pou sante disponib pou tout 

moun, biznis lan ap eseye fè pi piti enpak posib sou anviwònman natirèl la. Nan angajman li pou Pwojè 

Ekolojik, Konpayi an planifye pou kontinye bay sètifikasyon LEED® (Kalite Dirijan nan Enèji ak Plan pou 

Anviwònman) pou sant distribisyon sa a lè operasyon yo kòmanse. LEED® se yon pwogram sètifikasyon 

twazyèm pati ak yon referans yo aksepte toupatou nan peyi a pou konsepsyon, konstwiksyon ak 

operasyon bilding ekolojik ki bay anpil rannman. Pou jwenn plis enfòmasyon sou United Natural Foods, 

Inc., konekte sou entènèt nan sitwèb konpayi an nan www.unfi.com. 

